
San Luqa jghid li Gest, I-Iben ta’ Alla, twieled f’maxtura fl-istalla ta’ Betlehem ghax ma
kienx hemm post ghal Marija u Guzeppi fejn jogoghdu (ara Lq 2:7). Kieku xhin Guzeppi u
Marija habbtu, xi hadd fethilhom u tahom kenn, kieku Gesu kien jitwieled f’post jixraq lill-
bniedem. Meta ngisu li Guzeppi kien Betlemita u kellu niesu jogoghdu hemm, probabbli
habbat fuq il-bieb ta’ xi hadd minn niesu, imma dawn ma tawhx wic¢¢. Dan ifakkarna f’dak li
jikteb San Gwann fil-Prologu tal-Vangelu tieghu: “Gie f’daru u niesu ma laqghuhx” (Gw
1:11). Ma lagghuhx mhux biss ghax ma kellhomx wisa’ peress li minhabba ¢-¢censiment seta’
kien hemm nies aktar mis-soltu, imma wkoll ghaliex raw li Marija kienet waslet biex tixtri.
Skont il-ligi ta’ Mosé, meta mara tixtri u ghalhekk titlef id-demm, titnigges hi, 1-affarijiet
kollha li juzaw fil-hlas u l-istess kamra fejn titwieled it-tarbija. I1-ligi ta’ Moseé tistabbilixxi li
fil-kaz li jitwieled tifel, kellhom erbghin jum biex jissaffew u d-doppju tal-granet fil-kaz li
titwieled tifla. (Hawnhekk nifhmu ghaliex il-festa tal-Gandlora, il-festa tal-Purifikazzjoni,
issir erbghin jum mil-lum!). Ghalhekk ir-raguni ghaliex Gesti ma sabx post dicenti fejn
jitwieled kienet ghaliex il-Lhud, osservanti rigoruzi tal-ligi, ma ridux ikollhom x’jagsmu ma’
min kien imnigges. Il-Lhud ippreferew li ma jiccappsux bit-tingis ta’ haddiehor. Biex
jogoghdu ghal-ligi, il-Lhud galftu lil min kien imnigges.

Mhux il-Lhud biss ghandhom din l-attitudni li tiskarta lil min hu mnigges — li naghlqu 1-bieb
f’wic¢ min ahna niggudikawh li huwa persuna mniggsa. Fil-fatt illum ukoll ahna “klassisti”!
Anki fil-knisja, sahansitra waqt li tkun migmugha 1-gemgha liturgika, ahna nafu nkunu
klassisti fis-sens li naghzlu bejn min hu mnigges u min hu safi, min hu impur jew jinsab
f’qaghda impura — min ghandu widnejh, ha jisma’! — u min hu pur, bejn min hu midneb u min
hu gaddis. Dawk li fil-gudizzju taghna ma humiex imniggsa, huma milqughin u ghandhom il-
bieb miftuh berah; imma miskin hu min xi darba jew ohra ¢c¢appas jew tnigges minhabba xi
zball 1i jkun wettaq. Ghal hafna minna dawn tal-ahhar huma ta’ min iwarrabhom u
jagtaghhom mill-komunita.

B’din l-attitudni klassista taghna, ahna nnisslu f’persuni li ghandhom xi tebgha fl-istorja
taghhom dak is-sentiment li ma humiex accettati minna. Ghalhekk min hu mnigges jahsibha
darbtejn gabel jaghmel il-pass biex jidhol fi¢-cirku taghna! Igis mitt darba qgabel jixref fil-
knejjes taghna, ghax jaf li fostna hemm din il-kultura, biex ma nghidx twemmin, li ma
ghandniex post ghal min hu xi ftit “mahmug”, ghax nibzghu li jekk naccettawh sejjer
ihammigna. Jahasra, ma nirrealizzawx li min ghandu din l-attitudni separatista huwa stess hu
mahmug! Veru li biex tiskongra trid tkun pur, imma propju ghax hadd minna ma huwa pur,
ma ghandna niskongraw lil hadd!

Imma meta nitfghu ghajnejna fuq I-ghar ta’ Betlehem, niskopru li dan Alla li sar bniedem
ghandu logika ghalkollox differenti minn taghna! Verament Alla jahsibha b’mod differenti
minna l-bnedmin u anki minna I-ekklezjastici! Ghax dak li huwa “I-Haruf bla tebgha” ghazel
li jsir bniedem gewwa stalla tal-annimali — twieled f’post imnigges! Nixtieq li f’dan il-Milied
ahna nomoghdu din il-verita. Illum ahna npoggu lill-Bambin fil-harir irrakkmat bil-hajt tad-
deheb u fl-indafa; imma Gesli twieled fl-istalla ta’ Betlehem fejn kien hemm il-hmieg u 1-



gziez u l-impurita. Dan huwa 1-Misteru tal-Inkarnazzjoni. Ghalhekk illejla ghandna tassew
ghalfejn nistaghgbu quddiem din il-generozita ta’ Alla li ma jistkerrahx lill-imnigges,
sitwazzjoni mniggsa ma jistmerrhiex. Anzi, huwa ghazel li jitwieled fost it-tingis!

Ghalhekk jien insibni komdu u nixtieqek thossok komdu inti wkoll li llejla ahna prezenti ghal
din it-tifkira tat-Twelid tal-Iben ta’ Alla. Fostna jista’ jkun hawn min ma jhossux denn li
jersaq lejn Gesu tarbija; fostna jista’ jkun hawn min, forsi tort taghna stess, jahseb li
m’hawnx postu f’dan il-Milied.

Tradizzjoni antika fil-Knisja tghid li fl-istalla madwar Gest kien hemm l-ghogol u I-hmar.
Issa skont il-ligi ta” Mose 1-hmar huwa fost 1-annimali impuri. Dan ifisser li fost dawk li kien
hemm jaghmlu wens lit-Tarbija ta’ Betlehem kien hemm annimal li skont il-ligi kien impur.

Anki r-raghajja, li kienu fost 1-ewwel li marru jaduraw lil Alla li sar bniedem, kienu meqjusin
bhala bnedmin impuri. Imma Gesti bihom tghaxxaq! Gest ghazel li juri lilu nnifsu lil dawn 1-
imniggsin. Fuq kollox, mhux Gesu nnifsu qal: “Mhux lill-gusti gejt insejjah imma lill-
midinbin” (Mt 9:13), u darba ohra qal ukoll: “It-tabib ma jehtiguhx dawk li huma
b’sahhithom, izda l-morda” (Mk 2:17)! Matul il-hajja pubblika tieghu, Gesu dejjem fittex li
jkun mal-bniedem imnigges — bhal fil-kaz ta’ Zakkew u tal-Maddalena. Nifhem 1i kif fi
zmienu dawn l-ghazliet ta’ Gesu kienu motiv ta’ skandlu ghal dawk li kienu jippretendu li
huma “puri”, hekk ukoll jaf jigri llum!

Ghalhekk, lil min minna ghandu xi forma ta’ impurita, anki jekk is-sitwazzjoni familjari
tieghu mhix perfetta, illejla nghidlu: Aghmel il-qalb! Ersaq lejn Dak li gie biex jersaq lejk!
Kif id-dawl ikec¢¢i d-dlam, nemmen li hekk ukoll is-safa, il-qdusija u 1-grazzja inkarnata fit-
Tarbija ta’ Betlehem kapaci jnehhu kull xorta ta’ tingis li hemm f’hajjitna u joholquna mill-
gdid.

Dawn huwa l-messagg li nhoss li wasal lili f’dan il-Milied u nixtieq inwasslu lill-Knisja
taghna. Jien hergan nara l-komunita ekklezjali kollha tikkonvin¢i ruhha li ahna ma ahniex
klassi ta’ gaddisin jew nies puri. Nogoghdu attenti biex ma nagghux fil-puritanizmu. Inhallu
l-grajja ta’ dan il-lejl iddawwalna biex na naghmlux l-izball li ghamlu 1-Lhud: bil-
puritanizmu taghhom irrifjutaw lil Kristu; imma Kristu, li ghandu mod kif jirraguna differenti
minn taghna, jitwieled f’post imnigges, qalb l-imniggsin, biex bl-Inkarnazzjoni, il-Passjoni,
il-Mewt u I-Qawmien tieghu jehlisna mid-dnub taghna. Illejla tweldilna s-Salvatur!
Hallelujah!

ek

Qabel I-omelija I-Isqof ghamel din I-introduzzjoni:

Illejla ghamilt azzjoni mhux tas-soltu. Ilha ddur f’'mohhi u f’qalbi. Hdejn il-Bambin tal-
kartapesta li fil-bidu ta’ din il-liturgija b’mod solenni poggejnieh fil-maxtura fi¢-¢entru ta’
dan il-Katidral, jien poggejt il-Kelma ta’ Alla. Il-Bambin ta’ Betlehem huwa 1-Kelma li saret
laham. Jekk ahna f’dan il-lejl tal-Milied naduraw il-Verb li sar bniedem, irrapprezentat f’din
il-figura tal-Bambin c¢kejken, figura simpatika li tisraq il-qlub, importanti li nZzommu quddiem
ghajnejna li din il-Kelma ahna nikkonservawha fil-Ktieb Imqgaddes — fil-Bibbja. Din il-Kelma
ahna mhux biss nisimghuha u nixtarruha, imma nirc¢ievu I-barka biha.



Qalbi tugaghni meta wara tant snin, xhin nigi biex wara 1-qari tal-Evangelju nbierek il-
migemgha, nara lill-kotra tintefa’ bilgieghda! Nisthajjel li meta taghmlu hekk, tkunu geghdin
tghiduli biex ma naghtikomx il-barka bil-Kelma! U jien ma nberikx kif ghamilt illejla.
Ghalhekk nitlobkom, Zzommu quddiem ghajnejkom l-azzjoni li ghamilt illejla! Kieku kien
ghalija, innehhi 1-Bambin tal-kartapesta u minfloku npoggi 1-Bibbja jew is-Sagrament
Imqgaddes. Ghalhekk, nixtieq li dan il-lejl tal-Milied idawwalna biex nghozzu aktar il-Kelma.
Anzi, jekk jien ninsa naghtikom il-barka biha, ghiduli biex inberrikkom.



